
Message Four 

Gum Lang Ai Lam Hpe Zing Mădu Kă-Up Ai Hku Nna Mung, Mădu Yēsu A Hkrang Nsam  
Gălai Shai Ai Lam Hku Nna Mung Rai Nga Ai Mungdan 

Htina chyum daw: : Mrk.4:35-41, 9:1-13, Mat.13:43a 

I. Kărai Kăsang a mungdan gaw gum lang ai lam hpe zing mădu kă-up na hpung shingkang rai 
nga ai- Mrk.4:35-41. 
A. Ninggawn tawa hta kăba la ai mădung măhkrun măsa (2) – Kărai Kăsang a ahkaw ahkang hte Satan 

a gum lang ai lam – nga nga ai. Kărai Kăsang hte Satan a lăpran shingdaw nlu ai ndang kălang ai 
lam gaw ahkaw ahkang hte gum lang ai lam ni hte seng taw nga ai. –Ksa.26:18, Kol.1:13. 
1. Gum lang ai lam gaw Kărai Kăsang a ahkaw ahkang hpe nyet kau ai lam hte Kărai Kăsang a 

up hkang ai lam hpe kăbai kau ai lam rai nga ai. 
a. Shawng npawt daw ē Satan gaw Kărai Kăsang hpan da ai Lămu Kăsa du wa rai nga lu ai, 

raitim shi a gumrawng myit a măjaw tinang hkum hpe shăgrau la nna, Kărai Kăsang a up 
hkang hpaăjang ai lam hpe roi nra ahtu hkra nna, Kărai Kăsang hpe gum lang nna, Kărai 
Kăsang a hpyen wa byin wa let tinang a dinghkrai mungdan hpe gawgap da wu ai. –
Esa.14:12-14, Ezk.28:2-19, Mat.12:26. 

b. Măsha gaw yubak gălaw ai shăloi shi mung Kărai Kăsang hpe gum lang nna, Kărai Kăsang 
a ahkaw ahkang hpe nyet kau let, Kărai Kăsang a up hkang ai lam hpe kăbai kau ai rai nga 
ai. Babela hta măsha ni gaw ga ntsa kaw nna Kărai Kăsang a ahkaw ahkang hpe jăhten 
shăza na mătu Kărai Kăsang hpe gumhpawn gum lang lai wa mu ai – NN.3:1-6, 11:1-9. 

2. Satan gaw Kărai Kăsang a ahkaw ahkang hpe gum lang nu ai rai nna, măsha gaw Mădu hpe 
ninghkap gumlau rawt ai a mărang ē Mădu a ahkang aya hpe roi nra ahtu hkra ai măjaw, Kărai 
Kăsang gaw ndai gum lang ai lam hpe mătut nna ahkang jaw tawn na nrai nga ai. Mădu gaw 
ga ntsa Mădu a mungdan hpe gawgap na rai nga lu ai. –Shr.11:15. 

B. Mădu Yēsu gaw Kărai Kăsang a htani htana yaw shăda lam ngut kre lu na mătu măra Kărai Kăsang 
a mungdan gawgap na mătu yu sa wa sai rai nga ai. –Mrk.1:14-15. 
1. Kărai Kăsang a mungdan gaw Kărai Kăsang shi a yaw shăda da ai lam hpe hkrang shăpraw 

gălaw gunhpai lu na mătu Mădu a ahkaw ahkang hpe shăman shăkyang mai nga ai Kărai 
Kăsang a shingwang rai nga ai. –Mrk.6:10,33, Luk.12:32, Kol.1:13. 

2. Kărai Kăsang a shinggyim rudi hkam ai Mădu Yēsu gaw Kărai Kăsang a mungdan hpe gawgap 
na mătu: dai gaw Kărai Kăsang shi a ahkang aya hpe shăman shăkyang ai kaw nna Mădu a yaw 
shăda lam hpe gunhpai mai ai shingwang hpe gawgap na mătu yu sa wa wu ai. –Yhn.1:1, 14, 
3:3, 5, 18:36. 
a. Kărai Kăsang a mungdan hpe gawgap na mătu măra Mădu Yēsu gaw awng dawm nga ai 

wa hku tsap nga nna Satan hpe pădang mănga la let, măyak măhkak, ninghkap ai lam ni 
hte găsat găla lam yawng hpe ninghkap tsap nga wu ai. Mrk.1:13, Mat.4:1-11. 

b. Mădu Yēsu gaw Mungdan a kăbu găra shiga hpe htawng tsun lai wu ai, shing rai yang she 
gumlau rawt ai yubak măsha ni gaw myit mălai lu nna, Kărai Kăsang a mungdan kăta de 
du shang lu na mătu măra hkye hkrang hkrum nna, atsam mărai hpring ai lam hte hpring 
tsup shăchyaw hkrum ai lam nga lu na rai nga ai. –Mrk.1:14-15, Mat.4:17. 

c. Mădu Kărai gaw n-gun ja ai wa rai nga ai Satan hpe gyit hkang kau nna, shi nta kăta shang 
let shi a arai ni hpe hpya la lu wu ai, shing rai yang she yubak măsha ni gaw Kărai Kăsang 
a mungdan a mătu măra ningnan shăngai hkrum ai kaw nna Kărai Kăsang a nta kăta de 
shăga woi hkrum lu na rai nga ai.-Mrk.3:27, Ehp.2:19. 

d. Mădu Kărai gaw Kărai Kăsang a Wēnyi a mărang ē nat gumlau ni hpe hkyawt kau ai hte 
nan, Mădu gaw Satan a mungdan hpe jăhten shăza kau wu ai rai nna, Kărai Kăsang a 
mungdan hpe la sa wa wu ai.- Mat.12:28. 

C. Mrk.4:35-41 hta na măbyin mătsing măsat gaw gum lang ai lam a hkrang sumla hte gumlau rawt 
ai lam hpe up zing mădu lu na mătu măra hpung shingkang hku nna Kărai Kăsang mungdan a 
hkrang sumla mung rai nga ai. 



1. Satan hta mungdan nga nna, sin mak ai a ahkang aya nga let, dai gaw Kărai Kăsang a mungdan 
hpe ninghkap let nga ai.- Mat.12:26, Ksa.26:18. 
a. Satan a mungdan gaw nat luksuk ni hpe mădu da nna, shi a mungdan a mătu măsha ni hpe 

up mădu nga ai rai lu ai. – Mrk.1:23-27, 5:2-20, 7:25-30, 9:17-27, 16:9. 
b. Satan gaw mungkan a up hkang ai wa hte nbung shing a ahkang aya hpe up hkang nga ai 

wa rai nga ai. Shi hta shi a lămu kăsa ni nga ai rai nna, dai ni gaw ndai mungkan a ningsin 
hpe up hkang nga ai ni, ahkang aya nga ai ni, mungkan up hkang nga ai ni rai nna shi a 
shălung săla ni rai ma ai.- Yhn.12:31, Ehp.2:2, 6:12. 

2. Mrk.4:26-29 hta Kărai Kăsang a mungdan hte seng ai ga mătsun ni hte 5:1-20 hta Kărai Kăsang 
a mungdan hpe hkrang shăpraw ai mătsing ninghting ni a lăpran hta ē 4:35-41 hta nbung lăru 
kăba a mătsing măsat nga taw nga ai. 
a. Nbung hta ē nga ai hkrat sum mat ai lămu kăsa ni hte hka kăta hta nga ai nat luksuk ni gaw 

Mădu Yēsu hpe dai nawng wora hkran de sa ai hpe dingbai dingna jaw na mătu gumhpawn 
gălaw nga ma ai, hpa măjaw nga yang shanhtē gaw Mădu hpe dai shăra hta nga ai nat 
luksuk ni hpe gawt na lam chyē da ai măjaw rai nga ai. 

b. Mădu Kărai gaw nbung lăru hpe dăru wu ai rai nna nawng hpe atsin sim nga na mătu aming 
jăhkrat ai lam hta gumlau rawt ai lămu kăsa ni hte nhkru ai nat ni gaw ningmu a shingdu 
hta nga nga ai măjaw rai nga ai. 

c. Mădu gaw nbung lăru hpe dăru shărin nna, nawng hpe aming jăhkrat ngut ai hpang, nbung 
lăru gaw zim mat nna, a kătsi sha rai mat wu ai, hpa măjaw nga yang nhkru ai lămu kăsa ni 
hte nhkru ai nat ni a gumlau rawt ai lam gaw mungdan a hpung shingkang a mărang ē up 
zing mădu hkrum sai măjaw rai nga ai. -4:39. 

II. Kӑrai Kӑsang a mungdan gaw Mӑdu Yēsu a hkrang nsam gӑlai shai ai lam rai nga ai. –9:1-13. 
A. Mrk.9:1-13 hta hpaw mӑdun da ai lam hta Kӑrai Kӑsang a mungdan gaw hpung shingkang hta yu 

sa wa ai lam hkrang sumla nan rai nga ai. Ndai hkrang sumla a kӑ-ang dӑju gaw hpung shingkang 
dan hkung ai Yēsu rai nna, Mӑdu hte arau ga shӑka dingsa chyoipra ai ni hpe gawng mӑlai tawn 
da ai Mawshe hte Elia nga nga ai rai nna, ga shӑka ningnan kamsham ai ni hpe gawng mӑlai tawn 
ai Petru, Yaku, Yawhan ni mung nga nga ma ai- kӑji.2-4. 

B. Mӑdu Yēsu hkrang nsam gӑlai shai ai lam ngu ai gaw Mӑdu a shinggyim rudi măhtang Mӑdu a 
Kӑrai rudi hte byawn shang hpring tsup ai lam hte ing chyam bra hkrum lu na mӑtu mӑra hpe ngu 
mӑyu nga ai. Ndai hkrang nsam gӑlai shai ai lam rai nga ai Mӑdu a hpung shingkang dan dawng ai 
lam gaw mungdan hta Mӑdu yu sa wa ai lam hte mӑren bung nga ai-kӑji.2. 
1. Kăji.1 hta hpung shingkang hta Kărai Kăsang a mungdan du sa wa ai lam hte seng nna Mădu 

Kărai a ga mătsun ni gaw bum ntsa ē Mădu a hkrang nsam gălai shai ai lam a mărang ē ngut 
kre hpring tsup sai rai nga ai. kăji.2-3. 

2. Mădu Yēsu a hkrang nsam gălai shai ai lam, htoi tu ai lam gaw mungdan hta Mădu a bai yu sa 
ai lam nan rai nga ai. Mădu a hkrang nsam gălai shai ai lam nga ai shăra hta mungdan a yu sa 
wa ai lam mung nga nga ai.-Mat.16:28-, 17:13, Luk.9:27-36. 

3. Mădu Yēsu a hkrang nsam gălai shai ai lam gaw Mădu byin nga ai lam yawng a ngut kre byin 
grin wa ai lam rai nga ai. 

4. Mungdan gaw Mădu Yēsu a teng man ai lam hpe jăhtoi shătu ya ai rai nga ai. Mădu a nhtoi 
jăhtoi ya ai lam npu hta nga ai lam gaw mungdan hta nga nga ai lam nan rai nga ai. 

C. Hkristu hpe anhtē a myit măsin kăta hta nli hku nna gat hkai da sai rai nga ai. Ndai nli gaw pu 
tsawm wa ai ten du hkra gălu kăba ai hte rawt jat wa ai lam nga nga na rai nna, hpung shingkang 
hta dan dawng paw pru wa ai lam nga wa na rai nga ai. Mat.4:26-29, Kol.3:3-4. 
1. Mrk.9 hta gaw Mrk.4 hta nli hku nna gat hkai da ai Hkristu a hkrang nsam gălai shai ai lam 

hpe anhtē mu lu ga ai. 
2. Kărai Kăsang a mungdan nli hku nna anhtē hkap la da lu ai Mădu gaw anhtē a kăta kaw nna pu 

tsaw wa ai ten du hkra anhtē ni hta gălu kăba wa ra nga ai. Ndai pu tsawm wa ai lam gaw tatut 
măhkrum mădup hte seng ai lam rai nga ai lădat hta anhtē ni a kăta hta ē Mădu Kărai a hkrang 
nsam gălai shai ai lam nan rai nga ai. 

3. Hkristu gaw anhtē kăta hta hkrang nsam gălai shai wa ai shăloi, dai hkrang nsam gălai shai ai 
lam gaw anhtē a asak hkrung lam kăta yawng măyawng a ntsa hta Kărai Kăsang mungdan a up 
hkang ai lam byin wa ai. 

4. Kărai Kăsang a mungdan hku nna Hpung gaw rudi asak hta grin nga ai lam nrai nga ai, raitim 
hkrang nsam gălai shai ai lam a ndai shingwang hta nan sha grin byin let nga ai.- Rom.14:17. 

5. Anhtē gaw Mădu Kărai a mătu măra anhtē ni a myit asak hpe sum mat na mătu shărawng ai rai 
yang, Hpung asak hkrung lam hta awng dang kă-up ai hkrang nsam gălai shai ai lam hpe anhtē 
hkrum kădup hkam sha lu na rai nga ai. Ndai hkrang nsam gălai shai ai lam gaw teng man ai 
su hprang ai lam rai na rai nga ai.- Mrk.8:35-38, Mat.16:25-27. 

III. “Dai shaloi e dinghpring ai ni gaw shanhte a Kawa a mungdan hta e, ajan zawn htoi kabrim na 
mara ai; na tu ai wa gaw na la u ga.” –Mat.13:43a. 
A. Mungdan dan dawng paw pru wa ai aten hta anhtē a shinggyim rudi gaw anhtē kăta hta hpung 

shingkang dan dawng ai Kărai rudi a mărang ē hpung shingkang dan dawng ai lam nga wa na rai 
nga ai. –Kol.1:27. 

B. Măga mi hta Mădu Kărai gaw sumsing lămu kaw nna yu sa wa na rai nga ai, raitim kăga măga mi 
hku nna nga yang Mădu gaw anhtē a kăta kaw nna pru wa na rai ngaai. Mădu gaw anhtē ni kaw 
nna tinang hkum hpe hpring hpring asak hkrung ai lam nga ai shăloi, dai gaw Mădu a bai yu sa wa 
na aten nan rai na rai nga ai. –Mat.16:27, 2Thes.1:10, Kol.1:27, 3:4. 

C. Mungdan gaw hpring hpring dan dawng paw pru wa ai lam nga ai aten lădaw hta anhtē gaw hpung 
shingkang kăta de hpring hpring du shang wa lu na rai nga ai. –Rom.8:18, 21, Heb.2:10, Hhp.3:21. 

D. Milenila prat hta dang lu ai kamsham ai ni gaw Hkristu hte arau mungdan a htoi tu ai hpung 
shingkang hte arau nga nga ma na rai nna, hkrat sum mat ai Hkristan ni măhtang chyawm gaw 
shinggan si mak ai shăra hta ē shărin shăga ai hkrum sha ma na rai nga ai. Mat.13:32a, 8:12. 


